
Р Е Ф Е Р А Т

ЗА ИЗБОР НА НАСТАВНИК ВО СИТЕ ЗВАЊА ЗА НАСТАВНО-НАУЧНАТА 
ОБЛАСТ АРХИТЕКТУРА, УРБАНИЗАМ И ПЛАНИРАЊЕ НА ФАКУЛТЕТОТ ЗА 
ПРИРОДНИ И ТЕХНИЧКИ НАУКИ УНИВЕРЗИТЕТ „ГОЦЕ ДЕЛЧЕВ” ШТИП

Наставно-научниот совет на Факултетот за природни и технички науки при 
Универзитетот „Гоце Делчев” – Штип по предлог на деканатот, донесе Одлука број 2202-
247/4 од 17.8.2012 год. за распишување на Конкурс зa избор на еден наставник во сите 
звања за наставно-научната област архитектура, урбанизам и планирање на Факултетот 
за природни и технички науки во Штип. 

На 17.8.2012 година, Наставно-научниот совет донесе Одлука број 2202-247/4 
и Решение број 2202-247/20 за претседател, 2202-247/21 член и 2202-247/22 член, за 
формирање на Рецензентска комисија за избор на наставник во сите звања за наставно-
научната област архитектура, урбанизам и планирање на Факултетот за природни и 
технички науки при Универзитетот „Гоце Делчев” – Штип во следниот состав:

 – д-р Васка Сандева, доцент за наставно-научна област архитектура, урбанизам и 
планирање, Факултет за природни и технички науки при Универзитет „Гоце Делчев” 
– Штип, претседател;

 – д-р Горан Мијоски, доцент за наставно-научна област градежништво и водостопанство, 
Факултет за природни и технички науки при Универзитет „Гоце Делчев” – Штип, 
член;

 – д-р Катерина Деспот, доцент за наставно-научна област архитектура, урбанизам 
и планирање на Факултет за природни и технички науки при Универзитет „Гоце 
Делчев” – Штип, член.

На распишаниот Конкурс на Факултетот за природни и технички науки при 
Универзитетот „Гоце Делчев” – Штип, објавен во дневниот весник „Дневник“ и „Лајм” 
на 6.7.2012 година за избор на еден наставник во сите звања за наставно-научната област 
архитектура, урбанизам и планирање, еден извршител, се пријави кандидатот: доц. д-р 
Петар Намичев.

Врз основа на приложената документација на кандидатот, чест ни е на Наставно-
научниот совет на Факултетот за за природни и технички науки во Штип. да му го поднесеме 
следниов

И З В Е Ш Т А Ј

Биографски податоци
Кандидатот д-р Петар Намичев е роден на 9 јули 1959 година во Скопје. Дипломира 

на Универзитетот „Св. Кирил и Методиј“ во Скопје, Македонија, и се стекнува со звање 
дипломиран инженер архитект, 1983 година. Постдипломските студии ги продолжува 
на Универзитетот на Архитектонскиот факултет во Белград, 1997 година.  Докторира 
на Универзитетот „Св. Кирил и Методиј“ во Скопје на Институтот за етнологија и 
антропологија, 2005 година. 

Работно искуство
 – 1983 -1985 година – Републички завод за заштита на спомениците на културата, 

Центар за документација.
 – 1985-2009 година – Музеј на Македонија, кустос-советник на збирка Народна 

архитектура и резба.
 – 2009 година / до сега – Европски универзитет, Факултет за арт и дизајн, доцент на 

предмети од дизајн на ентериер.

Кандидатот д-р Петар Намичев има работено на неколку проекти од областа на 
заштита на архитектурата и спомениците, археолошки истражувања, етнолошки проекти, 
зема учество и во научнодокументарни филмови: 

 – Резбата во македонската куќа (автор на сценарио), МТВ, Скопје, 1995;
 – Македонска куќа (учество), МТВ, Скопје, 2003;
 – Македонска традиционална куќа (автор на сценарио), МТВ, Скопје, 2003; 
 – Резбарот Димитри Јанков, Музеј на Македонија (автор на сценарио, камера и режија) 

Скопје, 2006.
Учество на повеќе меѓународни и домашни конференции, неколку реализирани 

проекти, има објавено трудови во странски и домашни списанија, издадено неколку 
самостојни монографски изданија:

 – Landliche architectur in Mazedonien. Heft 6, Kittseer schriften zur volkskunde, Verof-
fentlichungen des ethnographischen museums schloss kittsee, Kittsee, 1996;

 – Малешево, народната архитектура од 19 и почетокот на 20 век, Народно неимарство 
I. Музеј на Македонија, Скопје. 1998; 

 – Народната архитектура во Реканското подрачје од 19 и почетокот на 20 век, Музеј на 
Македонија, Скопје, 2000;

 – Пијанец, руралната архитектура од 19 и почетокот на 20 век. Народно неимарство II, 
Музеј на Македонија, Скопје, 2002; 

 – Говрлево нема да умре, Институт за градителско наследство на Медитеранот, Копар, 
Словенија, 2004;

 – Руралната архитектура во Југозападна Македонија од 19 и почетокот на 20 век. 
Народно неимарство III, Музеј на Македонија, Скопје, 2005; 

 – Развој на селската куќа во Македонија од 19 и почетокот на 20 век, Народно неимарство 
IV, Музеј на Македонија, Скопје, 2007;

 – Селската куќа во Македонија, Народно неимарство V. УЗКН. Скопје, 2009; 
 – Велешка куќа, Народно неимарство VI, Музеј на Македонија, Скопје, 2010.

Кандидатот има доставено потврда за познавање на англиски јазик.

ЗАКЛУЧОК И ПРЕДЛОГ

Врз основа на доставената документација, објавените научни и стручни трудови, 
учеството на меѓународни и домашни конгреси и симпозиуми, како и врз основа на 
стручната ангажираност, Комисијата заклучи дека кандидатот доц. д-р Петар Намичев ги 
исполнува сите законски критериуми за избор на наставник во сите звања за наставно-
научната област архитектура, урбанизам и планирање на Факултетот за природни и 
технички науки во Штип. 

Рецензентската комисија има задоволство и чест да му предложи на Наставно-научниот 
совет на Факултетот за природни и технички науки, кандидатот доц. д-р Петар Намичев 
да се избере во звање доцент за наставно-научната област архитектура, урбанизам и 
планирање на Факултетот за природни и технички науки во Штип. 

РЕЦЕНЗЕНТСКА КОМИСИЈА

Д-р Васка Сандева, доцент, с.р.
Д-р Горан Мијоски, доцент, с.р.
Д-р Катерина Деспот, доцент, с.р.

Табела за вреднување на активностите на доц. д-р Петар Намичев, според 
критериумите дадени со Правилникот за избор на наставни, наставно- научни, 

наставни стручни и соработнички звања на Универзитетот „Гоце Делчев“ во Штип

Вид на активност Број Поени Вкупно 

Наставно-образовна дејност (НО)
Учество во РТВ програма 4 0.5 2

Научноистражувачка дејност (НИ) и стручно-уметнички активности (СУ)

Одбранета магистерска работа 1 4 4
Одбранет докторат 1 8 8
Монографии 7 70

ВКУПНО ПОЕНИ (НО +НИ +САОП)  84


